
				এই পাতাটির মুদ্রণ সংশোধন করা প্রয়োজন। 
9 by বেগম-মহল
তিনি ভ্ৰকুটা করিলেন ;—তাহার পর ধীরে ধীরে বলিলেন, “এই খানে লইয়া আইস।” 嘱
অতি সাবধানে বৃদ্ধ, কেতাবখানি বন্ধ করিয়া একপাশ্বে রাখিলেন। চাসমা খুলিয়া বস্ত্ৰ দিয়া সাবধানে পরিষ্কার করিয়া, আবার তাহা নাসিকায় স্থাপন করিলেন। দূরে, -প্ৰাচীরে, অসি লম্বিত ছিল,—একবার তাহার দিকে চাহিলেন ;-মুসলমান রাজত্বে কেহ কখনও আপনাকে নিরাপদ বলিয়া মনে করিতেন না । কখন কাহার শিরশ্চিত হয়, তাহার কিছুই স্থিরতা ছিল না। বৃদ্ধ মনে মনে বলিলেন, “আমার প্রতি দৃষ্টি কেন । আমি গরীব,-আমার উপর অত্যাচার কেন । আমি সকল ছাড়িয়া এই ভগ্নস্তুপে পড়িয়া আছি। —তবুও নিশ্চিন্ত হইবার যো নাই! দেখিতেছি, দৃষ্টি আমার জীবন সর্বস্ব লুলিয়ার প্রতি পড়িয়াছে ! তাহাকে রক্ষার উপায় কি ? এতদিন এ রত্ন রক্ষা করিয়া, অবশেষে কি হারাইব ? DBDD DB DBBD SMLLD DBS DD S
বৃদ্ধের চিন্তার প্রবাহ সহসা স্থগিত হইল। তিনি উঠিয়া, দাড়াইয়া, অতি বিনয়স্বরে বলিলেন, “আসুন, রাজপুত বীর ;- অধীনের উপর আজ্ঞা কি ?”
সম্মুখে এক পঞ্চবিংশ বর্ষীয় অতি বলবান সুপুরুষ রাজপুত যুবক ;-বুকে বাদসহ নামাঙ্কিত হীরক-পদক ঝক ঝক করিয়া জ্বলিতেছে । বৃদ্ধ সলাবত খাঁ যুবককে দেখিয়াই বুঝিলেন যে, তিনি বাদসহ দরবারের উচ্চপদস্থ মনসবদার। কোন রাজপুত
রাজকুমার । ཅ་
রাজপুত যোদ্ধা অতি বিনীতম্বরে বলিলেন, “মহানুভবের নাম বহুদিন হইতে শুনিয়া আসিতেছি,-কিন্তু দুৰ্ভাগ্যবশতঃ এতদিন আলাপ পরিচয় হয় নাই। অধীন জয়পুরের রাজকুমার অজিত সিংহ ।”

				 এই পাতা শেষ সম্পাদিত হয়েছে ০৯:১৪টার সময়, ৬ সেপ্টেম্বর ২০১৬ তারিখে।

